
A            ssalamualaikum dan salam sejahtera,

Selamat tahun baru 2023 kepada pembaca Suara Mimbar. 

Alhamdulillah berlabuh sudah 2022, menandakan bahtera 2023 
memulakan perjalanannya. 

Tahun baru sudah tentu membawa seribu harapan bagi setiap 
orang. Tidak sah tahun baru tanpa memperkatakan tentang 
azam tahun baru. Tahun baru seringkali dikaitkan dengan 
impian untuk memperbaiki diri ke arah yang lebih baik tidak 
kira dari segi amalan, pekerjaan, keluarga dan apa sahaja 
kebaikan.

Sebagai hamba Allah yang bertaqwa, apapun impian kita, 
harus kita tanamkan azam untuk menjaga silaturrahim sesama 
muslim, kerana itulah yang menjadi asbab turunnya nikmat Allah 
yang berterusan. Berimanlah dengan kalam Allah di dalam 
Surah Ali Imran ayat-103 yang bermaksud, “Dan berpegang 
teguhlah kamu sekalian kepada tali Allah (Islam), dan janganlah 
kamu bercerai-berai; dan kenanglah nikmat Allah kepada kamu 
ketika kamu bermusuh-musuhan (semasa jahiliyah dahulu), lalu 
Allah menyatukan di antara hati kamu (sehingga kamu bersatu-
padu dengan nikmat Islam), maka menjadilah kamu dengan 
nikmat Allah itu orang-orang Islam yang bersaudara.”

Biduk berlalu, kiambang bertaut. Itulah bidalan melayu 
yang boleh kita genggam utuh untuk kita terus bersatu padu 
membentuk keharmonian dalam masyarakat. 

Edisi kali ini, kami bawakan beberapa artikel menarik sebagai 
santapan minda para pembaca Suara Mimbar yang budiman. 
Harapan kami agar perkongsian ilmu yang kami bawakan ini 
memberi manfaat kepada semua pembaca.

Sekian.

Wassalamualaikum warahmatullahi wabarakatuh.

Selamat membaca!

Wassalamualaikum warahmatullahi wabarakatuh.
 

INTERNET RADIO ISLAMIC SARAWAK
Isnin - Jumaat   10 Pagi - 4 Petang

LAKMNS KOMITED 
MELESTARIKAN TENAGA 
BOLEH DIPERBAHARUI
Lembaga Amanah Kebajikan Masjid Negeri Sarawak (LAKMNS) diketuai 
Ketua Pegawai Eksekutif, Yang Berbahagia Datuk Haji Abang Abdul 
Wahap bin Haji Abang Julai telah membuat kunjungan hormat ke 
pejabat Timbalan Menteri Tenaga dan Kelestarian Alam Sekitar, Yang 
Berhormat Dr Hazland bin Abang Hipni bertempat di Baitul Makmur 1 
pada 10 Januari 2023. 

Dalam sesi kunjungan tersebut antara lain membincangkan potensi 
kerjasama di antara LAKMNS dengan kementerian tersebut khususnya 
dalam kelestarian tenaga boleh diperbaharui seperti penggunaan 
panel solar di bangunan kendalian LAKMNS. 

YB Dr. Hazland turut berkongsi mengenai perkembangan teknologi 
pemerangkapan karbon, penggunaan dan penyimpanan (carbon 
capture, utilisation and storage) dan potensi penggunaan tenaga boleh 
diperbaharui termasuk hidrogen di Sarawak. 

Turut serta dalam kunjungan tersebut ialah Timbalan Ketua Pegawai 
Eksekutif LAKMNS, Encik Mohamad Feisal bin Said, Ketua Pegawai 
Jabatan Pengurusan Masjid-masjid, Encik Abang Bikusary bin Haji Kadir, 
Puan Afnalizan binti Ali, Pegawai Bahagian Pentadbiran dan Encik Muhd 
Hafiz Fadilah bin Bahar, Pegawai Jabatan Aset dan Fasiliti.
 



JERAYAWARA@ROADSHOW 
KEAHLIAN KELAB
BELIA MASJA-SA
Disediakan oleh:
Jabatan Pengurusan Masjid-masjid (JPMM), LAKMNS

12 Januari 2023M – Pada hari ini, Kelab Belia Masjid Jamek Petra Jaya 
(MASJA-SA) dengan kerjasama Universiti Teknologi Mara (UiTM), telah 
mengadakan Jerayawara@Roadshow Keahlian Kelab Belia MASJA-SA 
yang bertempat di Pusat Pelajar atau dikenali sebagai Ufloor di Kampus 
1, Universiti Teknologi Mara (UiTM) Cawangan Sarawak, Kota Samarahan. 

Program ini merupakan program yang dijalankan bagi pengambilan 
ahli baharu Kelab Belia MASJA-SA, menyasarkan belia yang berusia 15 
sehingga 30 tahun. Pada sesi kali ini, kelab menyasarkan para belia di 
kalangan siswa dan siswi di Institut Pengajian Tinggi (IPT).

Pada jerayawara yang berlangsung pagi tadi, rombongan ahli kelab 
telah disambut oleh Ustazah Norsinah binti Tompeng dari Unit Hal Ehwal 
Islam, UiTM.

Semasa jerayawara diadakan, ahli-ahli kelab telah memberi penerangan 
ringkas mengenai Kelab kepada para siswa-siswi universiti yang melalui 
Ufloor di kampus 1 tersebut, di samping membantu mereka tentang 
tatacara pendaftaran sebagai ahli kelab.

Di antara kelebihan dan manfaat menjadi ahli kelab ini adalah dapat 
menjadi Rakan Masjid untuk memperluaskan ilmu dan pengalaman . 
Selain itu, dapat melatih ahli kelab untuk menjadi fasilitator dan memupuk 
semangat sukarelawan masjid melalui program-program imarah masjid 
bersama para belia yang akan diadakan oleh Kelab Belia MASJA-SA.

Selepas jerayawara diadakan, pihak kelab telah menyampaikan 
cenderamata penghargaan kepada Ustaz Muhammad Ilyas bin Mohd 
Salleh, Ketua Unit Hal Ehwal Islam, Universiti Teknologi Mara (UiTM) 
Cawangan Sarawak sebagai tanda penghargaan dan terima kasih 
kerana memberi peluang kepada pihak kelab mengadakan jerayawara 
di kampus berkenaan. Semoga dengan program yang diadakan dapat 
mewujudkan hubungan kolaborasi yang lebih erat diantara kedua pihak.

KUNJUNGAN HORMAT 
LAKMNS KE JABATAN 
PENDIDIKAN NEGERI 
SARAWAK
13 Januari 2023 - Lembaga Amanah Kebajikan Masjid Negeri 
Sarawak (LAKMNS) hari ini telah mengadakan kunjungan hormat 
terhadap Pengarah Pendidikan Negeri Sarawak Datu Dr. Haji Azhar 
Bin Haji Ahmad, bertempat di Bilik Mesyuarat Utama, Jabatan 
Pendidikan Negeri Sarawak.

Selain untuk mengeratkan sitaurrahim di antara kedua-dua pihak, 
kunjungan ini juga adalah untuk mempromosikan radio digital 
milik LAKMNS iaitu Internet Radio Islamic Sarawak (IRIS) serta galeri 
LAKMNS, di samping berbincang tentang potensi kerjasama di 
antara kedua-dua pihak.

Mengetuai rombongan LAKMNS adalah Ketua Pegawai Eksekutif 
YBhg. Datuk Haji Abang Abdul Wahap bin Haji Abang Julai. Turut 
serta adalah Ketua Pegawai Pengurusan dan Perkhidmatan 
LAKMNS Puan Megawati binti Haji Julaihi, Ketua Bahagian Publisiti 
dan Komunikasi (PUBKOM) Puan Haryati binti Mohamad serta 
pegawai-pegawai PUBKOM.



13 Januari 2023 - Lembaga Amanah Kebajikan Masjid Negeri Sarawak 
(LAKMNS) hari ini,  menyantuni rombongan daripada Organisasi 
Kemasyarakatan Kabupaten Sambas, bertempat di Masjid Jamek 
Negeri Sarawak.

Kunjungan ini yang diketuai Ketua Majelis Ulama Indonesia 
Kabupaten Sambas, Assoc. Prof. Dr. H. Sumar’in Asmawi adalah 
sebagai lawatan muhibbah di samping untuk mengenali LAKMNS 
secara lebih dekat.

Dalam kunjungan tersebut, Ketua Pegawai Eksekutif LAKMNS 
YBhg. Datuk Haji Abang Abdul Wahap bin Haji Abang Julai telah 
menyampaikan ucapan aluan, diikuti taklimat ringkas berkenaan 
LAKMNS dan Masjid Jamek Negeri Sarawak.

Para hadirin turut diperdengarkan dengan alunan selawat daripada 
Cabang Muslimat Kabupaten Sambas yang diketuai oleh Ketua 
Pimpinannya iaitu Puan Siti Romlah.
Turut serta menyantuni rombongan adalah Timbalan Ketua Pegawai 
Eksekutif Encik Mohamad Feisal bin Said, Ketua-ketua Pegawai, 
Ketua-ketua Bahagian serta kakitangan Jabatan Pengurusan Masjid-
masjid (JPMM) LAKMNS.

PERDANA MENTERI 
SOLAT JUMAAT DI 
MASJID JAMEK 
NEGERI SARAWAK
20 Januari 2023 - Perdana Menteri YAB Dato’ Seri Anwar bin 
Ibrahim hari ini berangkat menunaikan solat Jumaat di Masjid 
Jamek Negeri Sarawak sempena lawatan beliau ke Kuching 
bermula semalam. Mengiringi beliau adalah Premier Sarawak 
YAB Datuk Patinggi Tan Sri (Dr) Abang Haji Abdul Rahman Zohari 
bin Tun Datuk Abang Haji Openg.

Antara kenamaan lain yang turut serta adalah Timbalan 
Perdana Menteri YAB Dato’ Sri Haji Fadillah bin Haji Yusuf, serta 
Ketua Menteri Sabah YAB Datuk Seri Hj Hajiji Haji Noor.

Menyambut ketibaan Perdana Menteri adalah Timbalan Premier 
Sarawak yang juga Timbalan Pengerusi Lembaga Amanah 
Kebajikan Masjid Negeri Sarawak (LAKMNS), YB Datuk Amar Haji 
Awang Tengah bin Ali Hassan, Ahli-ahli Lembaga LAKMNS, Ketua 
Pegawai Eksekutif YBhg. Datuk Haji Abang Abdul Wahap bin Haji 
Abang Julai serta pengurusan kanan LAKMNS.

Khutbah Jumaat telah disampaikan oleh Pengarah Jabatan 
Agama Islam Sarawak, al-Fadhil Ustaz Haji Khalidi bin Haji 
Ibrahim, manakala solat dipimpin oleh Imam Besar Negeri 
Sarawak Sahibul Fadhilah Dato’ Haji Mustapha Kamal bin Haji 
Ahmad Fauzi.
 



BENGKEL 
PENYEDIAAN 

MANUAL PROSEDUR 
KERJA DAN FAIL 

MEJA KAKITANGAN 
LAKMNS

Dalam usaha untuk meningkatkan kredibiliti dan proses kerja yang 
lebih bersistematik, LAKMNS telah mengadakan Bengkel Penyediaan 
Manual Prosedur Kerja dan Fail Meja Siri 3.0 untuk kakitangan yang 
diadakan pada 18 & 19 Januari melibatkan 36 orang kakitangan dari 
pelbagai peringkat organisasi.

Adalah menjadi hasrat pihak pengurusan dengan penghasilan 
manual dan fail meja kakitangan yang lengkap ini kelak dapat 
menambahbaik fungsi setiap kakitangan dan jabatan serta 
bahagian di LAKMNS secara keseluruhannya. 

Bengkel ini telah dikendalikan oleh penceramah jemputan iaitu Encik 
Jumari bin Kosrin dari XThreem Patron yang berpengalaman luas 
dalam bidang pemfailan dan rekod di jabatan kerajaan dan swasta 
seluruh Malaysia. 

Terdahulu, sebanyak 2 siri bengkel telah diadakan iaitu pada 20 & 21 
September 2022 dan 14 & 15 November 2022 yang melibatkan lebih 
kurang 80 orang peserta.

LAKMNS ADAKAN 
KUNJUNGAN 

TERHADAP YANG 
DIPERTUA MIS

25 Januari 2023 - Lembaga Amanah Kebajikan Masjid 
Negeri Sarawak (LAKMNS) hari ini telah mengadakan 
kunjungan terhadap Yang Dipertua Majlis Islam Sarawak 
(MIS) YBhg. Datuk Haji Misnu bin Taha, bertempat di 
Majma Tuanku Abdul Halim Mu’adzam Shah.

Kunjungan ini adalah sebagai mengeratkan hubungan 
silaturahim di samping perbincangan tentang kerjasama 
antara MIS dan LAKMNS, termasuk perkara berkaitan 
Bantuan Ihsan Kematian Sarawak.

Rombongan LAKMNS diketuai oleh Ketua Pegawai 
Eksekutif YBhg. Datuk Haji Abang Abdul Wahap bin Haji 
Abang Julai. Turut serta adalah Timbalan Ketua Pegawai 
Eksekutif Encik Mohamad Feisal bin Said, Ketua Pegawai 
Jabatan Pengurusan Masjid-masjid Encik Abang Bikusary 
bin Haji Kadir serta Ketua Bahagian Masjid Jamek Negeri 
Sarawak Tuan Haji Mohamad Nidzam bin Haji Ahmad.

31 Januari 2023 - Lembaga Amanah Kebajikan Masjid 
Negeri Sarawak (LAKMNS) hari ini menerima kunjungan 
hormat daripada JKKK Kampung Masjid bertempat di 
Bilik Lavender, Tingkat 8, Baitul Makmur 1. Mengetuai 
rombongan tersebut ialah Ketua Biro Pembangunan 
JKKK Kampung Masjid, Encik Saperi Rambli. 

Menyambut kedatangan pihak JKKK Kampung 
Masjid adalah Ketua Pegawai Eksekutif LAKMNS YBhg. 
Datuk Haji Abang Abdul Wahap bin Haji Abang Julai, 
Timbalan Ketua Pegawai Eksekutif Encik Mohamad 
Feisal bin Said dan Ketua-ketua Pegawai LAKMNS.

Pertemuan ini adalah sebagai mengeratkan hubungan 
silaturrahim di samping berbincang tentang kerjasama 
di antara kedua belah pihak.
 

KUNJUNGAN HORMAT 
DARIPADA JKKK KAMPUNG 
MASJID



“TANGGUNGJAWAB 
BERTAMBAH SELARI 
KENAIKAN PANGKAT” 
– CEO LAKMNS
2 Februari 2023 - Ketua Pegawai Eksekutif Lembaga Amanah Kebajikan 
Masjid Negeri Sarawak (LAKMNS) YBhg. Datuk Haji Abang Abdul Wahap 
bin Haji Abang Julai hari ini mengingatkan anggota Polis Bantuan 
LAKMNS tentang tambahan tanggungjawab yang perlu dipikul selari 
dengan kenaikan pangkat anggota.

Menurutnya, tanggungjawab ini selari dengan Akta Polis 1967 yang 
menggariskan tentang tanggungjawab anggota termasuk Polis Bantuan 
dalam menjaga keselamatan dan pencegahan jenayah.

Beliau berkata demikian ketika merasmikan Majlis Pemakaian Pangkat 
Polis Bantuan LAKMNS yang berlangsung di Bilik Seminar Baitul Makmur II 
pagi ini. Pada majlis tersebut, seramai 21 orang anggota telah menerima 
kenaikan pangkat.

Tambahnya, majlis yang julung-julung kali diadakan ini bertujuan 
untuk mengiktiraf anggota Polis Bantuan lain-lain pangkat yang telah 
menunjukkan prestasi yang baik dalam menjalankan tugas. Selain itu, ia 
juga sebagai galakan kepada para anggota untuk terus bersungguh-
sungguh dalam menunaikan amanah.

Hadir sama pada majlis tersebut adalah Timbalan Ketua Pegawai 
Eksekutif Encik Mohamad Feisal bin Said, Ketua-ketua Pegawai serta 
Ketua-ketua Bahagian LAKMNS.

Lembaga Amanah Kebajikan Masjid Negeri Sarawak (LAKMNS) 
hari ini menerima kunjungan hormat daripada pihak Majlis 
Agama Islam Selangor bertempat di Bilik Lavender, Tingkat 8, 
Baitul Makmur I. Mengetuai rombongan tersebut ialah Ketua 
Bahagian Audit Dalam dan Integriti, Encik Zaharudin bin Salim 
diiringi pegawai eksekutif, Encik Badrol Hirman bin Shuami.

Menyambut kedatangan pihak MAIS adalah Timbalan Ketua 
Pegawai Eksekutif LAKMNS, Encik Mohamad Feisal bin Said, 
Puan Nona Zaharia Binti Fadzil, Ketua Pegawai, Jabatan 
Kewangan, Encik Husmizam bin Ashek, Ketua Pegawai, 
Jabatan Pelaburan, Puan Noratini Binti Sebri, Ketua Bahagian 
Pentadbiran & Pengurusan Sumber Manusia (GroupHR 
LAKMNS) dan Encik Fazizul Idlan bin Kipli, Ketua Bahagian Audit 
dan Pematuhan. 

Pertemuan ini adalah sebagai mengeratkan hubungan 
silaturrahim di samping perkongsian maklumat mengenai 
perjalanan pengoperasian Masjid Jamek Negeri Sarawak dan 
Masjid Bandaraya Kuching yang dikelola oleh pihak LAKMNS.

KUNJUNGAN 
HORMAT 
MAJLIS 

AGAMA ISLAM 
SELANGOR

MAJLIS 
KONVOKESYEN 
TATTARY KE-13

9 Februari 2023 - Seramai 58 murid Tadika Tahfiz Tun Abdul-
Rahman Ya’kub (TATTARY) hari ini diraikan dalam Majlis 
Konvokesyen TATTARY ke-13 bertempat di Dewan HIKMAH, 
Petra Jaya. Majlis telah disempurnakan oleh Ketua Pegawai 
Eksekutif Lembaga Amanahnn Kebajikan Masjid Negeri 
Sarawak (LAKMNS) YBhg. Datuk Abang Abdul Wahap bin 
Haji Abang Julai.

Majlis diserikan lagi dengan pelbagai persembahan daripada 
murid, antaranya alunan zikir asma al-husna, persembahan 
hafazan, dan persembahan kreatif.

Ketika berucap pada majlis tersebut, YBhg. Datuk Abang 
Abdul Wahap menyarankan ibu bapa agar terus memberi 
galakan kepada anak-anak TATTARY ini untuk meneruskan 
hafazan mereka ke peringkat yang seterusnya sehingga 
berjaya menghafaz keseluruhan al-Quran. 

Tambahnya, anak-anak merupakan modal insan yang 
sangat berharga kepada negara. Justeru, pendidikan dari 
peringkat awal merupakan suatu faktor yang perlu diberi 
keutamaan dalam pembangunan diri anak-anak, dengan 
memberikan penekanan kefahaman kepada al-Quran dan 
as-Sunnah.

Pada majlis tersebut Adik Awang Nazmie bin Awang 
Rozaimie telah dianugerahkan sebagai Hafiz Muda Masja-Sa 
di atas kecemerlangan beliau dalam hafazan al-Quran dan 
akademik.

Turut hadir pada majlis tersebut adalah Timbalan Ketua 
Pegawai Eksekutif Encik Mohamad Feisal bin Said, Ketua-
ketua Pegawai serta Ketua-ketua Bahagian LAKMNS.



KURSUS ‘POSITIVE TEAM 
TRANSFORMATION’ SIRI 
1/2023 LAKMNS

Seramai 29 kakitangan Lembaga Amanah Kebajikan Masjid 
Negeri Sarawak (LAKMNS) telah mengikuti Kursus “Positive 
Team Transformation’ Siri 1/2023 LAKMNS, pada 18 hingga 
20 Februari 2023 bertempat di Sumiran Eco Park & Resort, 
Kuching.

Peserta adalah terdiri daripada kakitangan LAKMNS pelbagai 
peringkat jawatan dari setiap Jabatan dan Bahagian 
LAKMNS. Program kursus ini adalah sebagai pendedahan 
kepada peserta berkenaan kepentingan perubahan positif 
dalam sikap kerja yang merupakan aset yang paling penting 
dalam pembangunan organisasi. Pelbagai aktiviti-aktiviti 
“Latihan Dalam Kumpulan” berkonsepkan “Team-Building” 
telah dilaksanakan sepanjang program kursus ini yang 
memfokuskan kepada kerjasama, komunikasi, membuat 
keputusan, perancangan, pemikiran startegik dan kreatif, 
kepimpinan serta keupayaan menyelesaikan masalah dan 
tugasan.

Pada hari terakhir kursus, telah berlangsungnya Majlis 
Penangguhan yang telah disempurnakan oleh Ketua 
Pegawai Eksekutif LAKMNS, YBhg. Datuk Haji Abang Abdul 
Wahap bin Haji Abang Julai.

Dalam ucapannya, Datuk Abang Abdul Wahap 
mengharapkan kakitangan akan mempraktikkan sikap 
kerja positif di mana kakitangan yang mempunyai dan 
mengamalkan sikap kerja positif akan sentiasa komited 
dalam perlaksanaan tugas, di samping akan menerima 
sebarang perubahan dari masa ke semasa, sama ada dasar 
dan polisi organisasi secara positif dan terbuka.

Beliau turut menyatakan, Bahagian Pentadbiran dan 
Pengurusan Sumber Manusia (Group HR LAKMNS) akan 
melaksanakan kursus ‘Positive Team Transformation’ ini secara 
bersiri bagi memastikan penglibatan semua kakitangan 
LAKMNS. Pentingnya penglibatan semua kakitangan dalam 
kursus ini adalah bagi setiap kakitangan diberi pendedahan 
untuk memberi inspirasi dan motivasi kepada diri mereka 
sendiri serta sesama kakitangan yang lain untuk mencipta 
perubahan positif dalam organisasi. Gaya perhubungan 
sedemikian, boleh meningkatkan semangat berpasukan dan 
memupuk rasa ‘sense of belonging’ di Lembaga.

Dalam ucapannya juga, Datuk Abang Abdul Wahap 
berhasrat agar kakitangan-kakitangan LAKMNS sentiasa 
mengamalkan budaya saling bekerjasama walaupun 
berbeza jabatan mahupun bahagian.

Tambahnya LAKMNS sentiasa berusaha mengadakan 
pelbagai program yang dilihat berpotensi untuk menyatukan 
semua kakitangan dengan harapan agar mereka boleh 
berinteraksi dan bekerjasama walaupun berbeza jabatan 
dan bahagian. 

Turut hadir pada majlis tersebut adalah Timbalan Ketua 
Pegawai Eksekutif Encik Mohamad Feisal bin Said, Ketua-
ketua Pegawai dan Ketua-ketua Bahagian LAKMNS serta 
Encik Raja Azukri, Pengurus Masja Properties Sdn Bhd dan 
Tuan Mejar (B) Mohammad Anuar Harun dari Mastery Prolink 
Sdn Bhd selaku fasilitator bagi program kursus ini.

Disediakan oleh:
Unit Pembangunan Sumber Manusia, LAKMNS

KURSUS 
PENGURUSAN 
FAIL DAN STOR 
Seramai 27 orang kakitangan Lembaga Amanah Kebajikan 
Masjid Negeri Sarawak (LAKMNS) telah menjalani Kursus 
Pengurusan Fail dan Stor pada 1 dan 2 Mac 2023 bertempat di 
Seminar Hall 2, Serapi Hotel, Kuching. 

Peserta yang terlibat terdiri daripada kakitangan di peringkat 
eksekutif dan kakitangan sokongan dari setiap Jabatan dan 
Bahagian LAKMNS. Antara objektif kursus ini antara lainnya 
adalah penambahbaikan aspek pengurusan fail dan stor yang 
merupakan salah satu elemen penting yang diberi penekanan 
ke arah pembangunan sistem amalan persekitaran berkualiti 
5S.

Kursus tersebut telah disampaikan oleh penceramah jemputan, 
Encik Mohd Rashid bin Kanchil yang berpengalaman luas 
dalam perundingan amalan 5S di pejabat-pejabat kerajaan 
persekutuan dan negeri. Penutup bagi kursus tersebut adalah 
sesi penyampaian sijil penyertaan yang disempurnakan oleh 
Puan Megawati Binti Haji Julaihi, Ketua Pegawai, Jabatan 
Pengurusan dan Perkhidmatan, LAKMNS.

Open University Malaysia (OUM) Kuching telah menganjurkan 
“Majlis Apresiasi Rakan Strategik OUM” pada Jumaat, 3 Mac 
2023 bagi menghargai organisasi, agensi dan rakan-rakan 
strategik yang bekerjasama dan memberi sokongan kepada 
OUM.

Lembaga Amanah Kebajikan Masjid Negeri Sarawak (LAKMNS) 
merupakan salah sebuah organisasi yang menjalinkan 
kerjasama dengan OUM dalam menyediakan latihan 
profesional pendidikan awal kanak-kanak kepada kakitangan 
Tadika Tahfiz Tun Abdul Rahman Ya’kub (TATTARY).

Mulai Semester September 2022 yang lepas, seramai 15 orang 
kakitangan TATTARY yang terdiri daripada pengurusan TATTARY 
dan guru-guru telah mengikuti pengajian di peringkat ijazah 
sarjana muda  dan diploma dalam bidang pendidikan awal 
kanak-kanak di OUM yang dibiayai sepenuhnya oleh LAKMNS.

Usaha ini bertujuan untuk memantapkan dan meningkatkan  
kualiti pendidikan di TATTARY. Sejajar dengan saranan kerajaan 
yang mensasarkan guru tadika memiliki sekurang-kurangnya 
diploma pendidikan awal kanak-kanak.

Turut hadir pada majlis tersebut adalah Ketua Pegawai Eksekutif 
LAKMNS, Yang Berbahagia Datuk Haji Abang Abdul Wahap bin 
Haji Abang Julai serta beberapa pegawai kanan LAKMNS.

MAJLIS 
APRESIASI 
RAKAN 
STRATEGIK OUM

Masjid Jamek Negeri Sarawak telah menerima kunjungan 
daripada Ikatan Persaudaraan Haji Indonesia Al -Arofah 2019 
Pontianak Provinsi Kalimantan Barat pada 11 Mac 2023 yang 
lalu.

Rombongan seramai 50 orang ini telah diketuai oleh H. Edi 
Ermansyah. Menurut H. Edi Ermansyah, lawatan ini adalah 
bertujuan untuk mengeratkan silaturrahim di samping 
mempelajari perkara baharu di Kuching.

Dalam ucapan alu-aluannya, Timbalan Ketua Pegawai 
Eksekutif Lembaga Amanah Kebajikan Masjid Negeri Sarawak 
(LAKMNS) Encik Mohamad Feisal bin Said menyambut baik 
kedatangan pihak rombongan dan berharap kunjungan 
ini menjadi platform untuk bertukar pendapat serta 
mengeratkan silaturrahim antara kedua-dua pihak. Beliau 
turut memberikan taklimat ringkas berkenaan LAKMNS dan 
Masjid Jamek Negeri Sarawak.

Turut menyantuni rombongan ini adalah Ketua-ketua 
Pegawai, Ketua-ketua Bahagian serta kakitangan LAKMNS.
 

LAWATAN IKATAN 
PERSAUDARAAN 
HAJI INDONESIA 

AL -AROFAH 
2019 PONTIANAK 

PROVINSI 
KALIMANTAN BARAT

Pada 9 Mac 2023, telah berlangsung Program Penjagaan 
Diri Dengan ‘Mindfulness’ anjuran Unit Psikologi dan 
Kaunseling, Lembaga Amanah Kebajikan Masjid Negeri 
Sarawak (LAKMNS). Sesi ini telah dikendalikan oleh Pensyarah 
Kanan (Kaunseling), Fakulti Sains Kognitif dan Pembangunan 
Manusia, Universiti Malaysia Sarawak (UNIMAS) Puan Siti 
Norazilah Bt Mohd Said serta Pegawai Penyelidik UNIMAS, Cik 
Rohani binti Yacob.

Program ini telah disertai seramai 54 kakitangan LAKMNS 
dari semua jabatan/bahagian dan berlangsung di Bilik 
Seminar Baitul Makmur II. Objektif program adalah memberi 
pendedahan kepada peserta berkenaan dengan 
“Mindfulness”, di samping memberi perkongsian tentang 
minda ketara sedar dan komponen asas “Mindfulness”. 
Selain itu, ia juga bertujuan untuk memberi pengetahuan 
berkenaan dengan teknik dan aplikasi “mindfulness” dalam 
kehidupan seharian.

 

PROGRAM PENJAGAAN DIRI 
DENGAN ‘MINDFULNESS’

18 Mac 2023 - Majlis Taklimat Ihya’ Ramadan anjuran Lembaga 
Amanah Kebajikan Masjid Negeri Sarawak (LAKMNS) yang 
diadakan sempena menyambut bulan Ramadan, telah 
berlangsung hari ini di Masjid Jamek Negeri Sarawak.

Pada majlis ini, taklimat telah disampaikan oleh Ketua Jabatan 
Pembangunan Insan, Institut Kemahiran Islam Malaysia, 
(IKMAS), YBhg. Al-Fadhil Ustaz Hasfa Bakry bin Hassan. 

Turut hadir adalah Ketua Pegawai Eksekutif LAKMNS YBhg. 
Datuk Haji Abang Abdul Wahap bin Haji Abang Julai, Timbalan 
Ketua Pegawai Eksekutif Encik Mohamad Feisal bin Said, 
Ketua-ketua Pegawai serta Ketua-ketua Bahagian LAKMNS.
 

MAJLIS TAKLIMAT IHYA’ MAJLIS TAKLIMAT IHYA’ 
RAMADAN 1444HRAMADAN 1444H

PERASMIAN
WAKAF 

PEMBINAAN 
GAZEBO TPS DAN 

PUSAT AGAMA 
NURUL SAADAH

24 Mac 2023 – Lembaga Amanah Kebajikan Masjid Negeri 
Sarawak (LAKMNS) hari ini melancarkan Wakaf Pembinaan 
Gazebo Tanah Perkuburan Semariang (TPS) dan Pembinaan 
Pusat Agama Nurul Saadah. Majlis perasmian telah 
berlangsung di Bilik Seminar Baitul Makmur II, dan telah 
disempurnakan oleh Yang Berhormat Datuk Dr. Haji Abdul 
Rahman Junaidi, Timbalan Menteri Utiliti dan Telekomunikasi 
(Utiliti).

Wakaf pembinaan Gazebo TPS merupakan usaha LAKMNS 
untuk membina 5 buah gazebo mesra alam untuk kemudahan 
pengunjung. Gazebo ini mempunyai ciri-ciri inovatif kerana 
dilengkapkan dengan teknologi solar untuk menghasilkan 
pencahayaan pada waktu malam, termasuk struktur reka 
bentuk yang membolehkan penadahan air hujan (rainwater 
harvesting).

Wakaf Pembinaan Pusat Agama Nurul Saadah pula adalah 
sebagai menunaikan tanggungjawab yang diamanahkan 
kepada LAKMNS untuk membina sebuah pusat agama di atas 
sebidang tanah wakaf. Pusat agama ini kelak akan berfungsi 
sebagai pusat pengajian ilmu agama termasuk pengajian al-
Quran.

Pusat agama yang dibina ini akan menempatkan 3 bilik kuliah 
serta ruang serba guna yang boleh memuatkan 50 orang 
dalam satu-satu masa. Ianya juga berkonsepkan binaan 
moden serta mesra orang kurang upaya (OKU).

Orang ramai yang ingin menyalurkan sumbangan boleh 
berbuat demikian secara tunai, cek, atau pemindahan atas 
talian (online transfer) ke akaun LAKMNS, Bank Islam Malaysia 
Berhad 1101-3010-0063-39. Untuk sumbangan ke waqaf 
projek Gazebo Tanah Pekuburan Semariang sila guna rujukan 
“Gazebo” manakala sumbangan ke waqaf Pusat Agama 
Nurul Saadah pula menggunakan rujukan “Nurul Saadah”.

Turut hadir pada majlis tersebut adalah Setiausaha Kehormat 
LAKMNS, Tan Sri Datuk Amar Haji Abdul Aziz bin Dato’ Husain, 
Ahli-ahli Lembaga LAKMNS, serta pengurusan kanan LAKMNS.

Dalam perkembangan lain, Ketua Pegawai Eksekutif LAKMNS, 
YBhg. Datuk Haji Abang Abdul Wahap bin Haji Abang Julai 
berkata, anak syarikat LAKMNS, iaitu Masja Properties Sdn Bhd 
(MPSB) sedang mempromosikan program “Makan-Makan 
@ MASJA”, terbuka kepada mereka yang berminat untuk 
menjamu selera bersama keluarga dan rakan-rakan. Promosi 
ini akan berlangsung pada 25 Mac hingga 19 April 2023.

PREMIER SARAWAK RASMI 
KOMPLEKS RAUDHATUL 
SAKINAH KUCHING
31 Mac 2023 – Premier Sarawak Datuk Patinggi 
Tan Sri (Dr) Abang Haji Abdul Rahman Zohari bin 
Tun Datuk Abang Haji Openg hari ini merasmikan 
Kompleks Raudhatul Sakinah Kuching bertempat 
di Tanah Perkuburan Semariang.

Kompleks Raudhatul Sakinah Kuching yang 
sebelum ini dikenali sebagai Kompleks Pusara 
Islam Semariang atau Semariang Islamic 
Cemetery Complex (SICC), merupakan sebuah 
one-stop-centre bagi pengurusan jenazah yang 
dibangunkan oleh Lembaga Amanah Kebajikan 
Masjid Negeri Sarawak (LAKMNS), bertempat di 
Tanah Perkuburan Semariang. Kemudahan yang 
disediakan di kompleks ini adalah merangkumi 
urusan memandikan, mengkafankan, serta 
menyembahyangkan jenazah.

Selain kemudahan pengurusan jenazah, 
kompleks ini turut menyediakan kemudahan lain 
seperti pejabat urusan, ruang solat, ruang serba 
guna, tandas, ruang parkir dan sebagainya. 
Kompleks ini dijangka akan beroperasi 
sepenuhnya pada 15 April 2023.

PENGAJARAN DISEBALIK 
TURUNNYA AL-QURAN

Disediakan oleh: Mohamad Hanif bin Abudullah

“IQRA’ BISMI RABBIKALLAZI 
KHALAQ” (BACALAH [WAHAI 
MUHAMMAD] DENGAN NAMA 
TUHANMU YANG MENCIPTAKAN 
[SEKALIAN MAKHLUK]). 
Itulah ayat pertama yang diajarkan Jibrail kepada Baginda di 
Gua Hira’. Itulah juga bermulanya mesej yang Allah berikan 
kepada umat manusia melalui KekasihNya Muhammad SAW. 
Maka bermulanya juga mukjizat agung yang dinamakan al-
Quran ini menjadi panduan hidup manusia seluruh alam.

Al-Quran merujuk kepada kitab yang diturunkan kepada Nabi 
Muhammad SAW secara berperingkat sepanjang tempoh 
kerasulan Baginda SAW, dan seterusnya disampaikan oleh 
baginda kepada manusia sesuai dengan sifat kerasulan 
Baginda iaitu tabligh (menyampaikan).

Justeru, sebagai hamba Allah, apakah yang harus kita 
lakukan sebagai memenuhi rukun iman yang ketiga ini? 
Seterusnya apakah signifikasi peristiwa ini kepada kehidupan 
seharian kita?

Beriman kepada al-Qur’an bukanlah bermakna bertaqlid 
atau mempercayai secara membabi buta. Beriman dalam 
erti kata di sini adalah beri’tiqad bahawa al-Quran adalah 
kalam Allah di mana ia mengandungi kebenaran yang wajib 
diikuti, serta meyakini bahawa tiada yang setanding dengan 
keagungan al-Quran. Ini adalah berlandaskan firman Allah di 
dalam Surah al-Isra’ ayat ke-88 yang bermaksud, “Katakanlah 
(wahai Muhammad): Sesungguhnya jika sekalian manusia 
dan jin berhimpun dengan tujuan hendak membuat dan 
mendatangkan sebanding dengan Al-Quran ini, mereka tidak 
akan dapat membuat dan mendatangkan yang sebanding 
dengannya, walaupun mereka bantu-membantu sesama 
sendiri”. 

Seperti yang dinyatakan, al-Qur’an mengandungi 
kebenaran mutlak yang tiada percanggahan 
di antara 6236 ayat di dalamnya (terdapat 
perbezaan pendapat tentang jumlah ayat, 
sebahagian ulama’ menetapkan sebanyak 
6666 ayat. Bagaimanapun perkara ini tidak akan 
dibincangkan lanjut di dalam penulisan ini). Ini 
membuktikan kredibiliti al-Qur’an sebagai kitab suci 
yang tiada keraguan padanya, sesuai dengan apa yang 
dinyatakan di dalam ayat yang kedua, Surah al-Baqarah 
yang bermaksud “Kitab Al-Quran ini, tidak ada sebarang 
syak padanya (tentang datangnya dari Allah dan tentang 
sempurnanya); ia pula menjadi petunjuk bagi orang-orang 
yang (hendak) bertaqwa”.

Jelas dinyatakan bahawa al-Qur’an adalah petunjuk bagi 
golongan yang bertaqwa. Sehubungan dengan itu, Allah 
turut menukilkan tentang tujuanNya menurunkan Kitab suci 
ini, di dalam Surah An-Nisa, ayat ke-174 yang bermaksud, 
“Wahai sekalian umat manusia! Sesungguhnya telah datang 
kepada kamu: Bukti dari Tuhan kamu, dan Kami pula telah 
menurunkan kepada kamu (Al-Quran sebagai) Nur (cahaya) 
yang menerangi (segala apa jua yang membawa kejayaan 
di dunia ini dan kebahagiaan yang kekal di akhirat kelak).” 

Selain itu, kelebihan dan peranan al-Qur’an itu dapat kita 
fahami sesuai dengan nama yang diberikan kepadanya 
seperti terkandung di dalam al-Qur’an itu sendiri iaitu al-
Furqan (Surah al-Furqan, 25:1), iaitu yang membezakan 
antara hak dan batil; An-Nur (Surah an-Nisa, 4:174), iaitu 
cahaya yang membawa maksud menyuluh dari kebatilan 
(munkar) ke arah kebaikan (ma’ruf); as-Syifa’ (Surah Yunus, 
10:57), memberi makna penyembuh; al-Hikmah (Surah Al-Isra’, 
17:39) yang membawa maksud kebijaksanaan (wisdom); al-
Huda (Surah Al-Baqarah, 2:185), iaitu petunjuk; dan beberapa 
nama lain lagi. Maka, nama-nama ini disatukan sepertimana 
yang kita selalu ungkapkan iaitu “al-Qur’an” yang bermaksud 
“bacaan”, sebagai indikasi kepada kita untuk memahami 
serta mengambil pengajaran daripadanya.

Sebagai kesimpulan daripada perbincangan di atas, dapat 
kita rungkaikan bahawa al-Qur’an diturunkan dengan penuh 
hikmah dan pengajaran yang sentiasa relevan, tidak kira 
masa, tempat, serta keadaan, dan atas asbab tersebut, ianya 
diiktiraf sebagai mukjizat Rasulullah SAW yang paling agung. 
Justeru sebagai muslim yang beriman kepada al-Qur’an, 
sama-samalah kita baca, faham dan amal! Wallahua’lam 
bissawab.

ESG ialah akronim atau piawaian yang digunakan untuk mewakili kepentingan 
kewangan korporat dalam memberi tumpuan kepada kesan yang mampan dan 
beretika (sustainable and ethical) semasa menjalankan operasi / perniagaan. Pasaran 
modal menggunakan piawaian ESG untuk menilai organisasi dan menentukan prestasi 
kewangan masa hadapan yang menerapkan pelaksanaan agenda prinsip alam sekitar, 
kesan sosial dan amalan tadbir urus yang baik. Di Malaysia, ESG telah membentuk satu 
daripada tema utama dalam Rancangan Malaysia Ke-12 dimana Malaysia komited untuk 
menjadi negara neutral karbon menjelang 2050. Perniagaan yang disenaraikan di bawah 
Bursa Malaysia seperti Sunway Berhad, KLCC Property Holdings, Astro Malaysia Holdings 
ialah antara syarikat yang telah mengamalkan pelaporan ESG.

FAKTOR “ENVIRONMENTAL”
Faktor ini menunjukkan pengaruh sesebuah organisasi terhadap alam sekitar dan 
keupayaan mereka untuk mengurangkan kesan negatif kepada persekitaran. Impak 
organisasi terhadap alam sekitar seperti kecekapan penggunaan tenaga, penghasilan 
sisa, tahap pencemaran, penggunaan sumber dan kebajikan haiwan. Faktor ini boleh 
memberi impak terus kepada prestasi kewangan syarikat kerana syarikat yang tidak 
bertanggungjawab terhadap alam sekitar akan dikenakan penalti. Kerosakan alam 
sekitar juga akan mengganggu kawasan operasi syarikat dan mengurangkan kapasiti 
operasi mereka.

FAKTOR “SOCIAL”
Faktor sosial merupakan hubungan antara sesebuah syarikat dengan syarikat lain dan 
juga komuniti setempat. Faktor sosial mengambil kira kepelbagaian, hak manusia dan 
juga perlindungan pengguna. Faktor ini memberi kesan kepada kejayaan sesebuah 
syarikat dengan menarik lebih ramai pelanggan baru dan mengekalkan pelanggan sedia 
ada serta menjaga hubungan dengan rakan niaga dan komuniti yang terlibat dengan 
perniagaan.

FAKTOR “GOVERNANCE”
Faktor ini mengambil kira urus tadbir syarikat dan hubungan dengan orang yang penting 
dalam syarikat termasuk para pekerja, pembekal dan pemegang saham. Urus tadbir 
syarikat yang betul dan telus boleh mengelakkan konflik dan salahgunakuasa. Selain itu, 
jika syarikat ditadbir dengan baik, lebih ramai pelabur akan berminat untuk membuat 
pelaburan dan pekerja yang terlatih dan mahir juga akan setia untuk berkhidmat di 
syarikat tersebut. 

Rujukan 

1. https://corporatefinanceinstitute.com/resources/knowledge/other/esg-environmental-social-governance/#:~:text=ESG%20

is%20a%20framework%20that,pollution%20reduction%2C%20and%20corporate%20philanthropy

2. https://www.thesundaily.my/business/are-businesses-in-malaysia-ready-for-esg-due-diligence-KI10098983#:~:text=ESG%20

is%20the%20acronym%20for,plans%20are%20already%20under%20way.

3. https://www.mof.gov.my/portal/ms/berita/akhbar/syarikat-perlu-terap-prinsip-esg-aset-berkaitan-diunjur-cecah-us-53-

trilion-tengku-zafrul

 

APAKAH 
ITU
ESG?
Disediakan oleh : Nurulzia binti Ibrahim

Sudah menjadi kebiasaan di dalam dunia Islam untuk 
memuliakan tanggal 27 Rejab dengan sambutan 
seperti ceramah, bacaan Maulid, bacaan al-Quran dan 
sebagainya sebagai tanda syukur kita kepada Allah s.w.t 
yang telah memuliakan Baginda Rasulullah SAW dengan 
memilih Baginda untuk menempuhi satu perjalanan 
agung yang tidak pernah diberikan kepada makhlukNya 
yang lain hatta di kalangan para Nabi dan Rasul sekalipun. 
Allah s.w.t berfirman di dalam surah Ibrahim ayat ke-5 :

“dan ingatkanlah mereka dengan 
hari-hari Allah..”
Para ulama salaf menafsirkan hari-hari Allah dengan 
maksud, hari-hari yang Allah turunkan kenikmatan 
padanya.

Peristiwa yang berlaku ketika Nabi SAW berusia 51 Tahun 
6 bulan itu merupakan satu kebanggaan buat Baginda 
SAW sehinggakan Baginda SAW sering membacakan 
surah al-Isra’ kerana terlalu gembira dengan peristiwa 
tersebut. Ketinggian kadar dan maqam Rasulullah SAW 
jelas terbukti apabila diperjalankan dalam satu malam 
sehingga dapat menyaksikan tanda-tanda kebesaran 
Tuhan serta rahsia-rahsia  yang terhijab dari para rasul lain, 
bahkan para malaikat juga tidak mampu menggapai 
kurniaan tersebut.

Malaikat Jibril a.s yang merupakan ketua kepada sekalian 
Malaikat diarahkan berkhidmat kepada Baginda Nabi 
SAW dan tunggangan Nabi SAW pula adalah Buroq, 
haiwan syurga yang mulia dan tidak pernah dinaiki oleh 
sesiapapun sebelumnya. Dibelah dada Nabi SAW dan diisi 
dengan segala kemuliaan sebelum berjalan Nabi SAW ke 
kebun kurma di Taibah, kemudiannya ke Madyan (Bukit 
Tursina), seterusnya ke Baitul Lahm dan akhirnya smpai ke 
baitul Maqdis. Masuknya Rasulullah SAW ke dalam Masjid 
al-Aqsa melalui sebuah pintu yang cahaya matahari dan 
bulan memancar ke arahnya dan kemudian menjadi 
Imam solat kepada sekalian Nabi, Rasul serta para 
Malaikat. Kemudian minumlah Nabi SAW daripada sebuah 
bekas berisi susu yang menandakan pilihan Baginda SAW 
kepada fitrah sebelum dibawa oleh Jibril a.s. untuk Mi’raj 
ke Sidrah al Muntaha.

Bermulalah pula perjalanan Nabi SAW ke langit dan berjumpa 
dengan Nabi Adam a.s. di langit pertama, Nabi Isa a.s dan 
Nabi Yahya a.s di langit kedua, Nabi Yusuf a.s di langit ketiga, 
Nabi Idris a.s di langit keempat, Nabi Harun a.s di langit kelima, 
Nabi Musa a.s di langit keenam dan Nabi Ibrahim a.s di langit 
ketujuh ketika sedang duduk di sisi pintu Syurga, menyandar 
sambil menghadap ke Baitul Makmur. Naik pula Nabi SAW 
ke Sidrah al Muntaha, menyelusuri al Kauthar sehingga 
memasuki syurga Allah SWT Di syurga tersebut terdapat 
sesuatu yang tidak pernah dilihat oleh mata, tidak pernah 
didengari dengan telinga dan tidak pernah terbayang 
dan terlintas di hati manusia. Dinaikkan Baginda SAW ke al 
Mustawa dan mendengar lorekan coretan Qalam sebelum 
Baginda SAW tersungkur lantas sujud apabila Baginda SAW 
melihat Tuhannya yang Maha Suci daripada menyerupai 
apapun lalu diperintahkan menerima Solat Fardhu.

Begitulah hebatnya Nabi kita, Nabi Muhammad SAW yang 
dipilih Allah s.w.t untuk menerima mukjizat yang sangat besar 
melalui peristiwa Israk dan Mikraj ini. Maka, wajiblah kita 
sebagai seorang Islam untuk sentiasa bersyukur kerana dipilih 
untuk menjadi umatnya Nabi Muhammad SAW, seorang 
Rasul yang diberikan dengan pelbagai kemuliaan dan 
mukjizat yang agung.

ISRAK
MIKRAJ
Sebuah Perjalanan
Agung Disediakan oleh: Mohd Khalid Hafeez bin Mohd Nazir

Penjimatan tenaga, terutamanya tenaga elektrik merupakan 
suatu budaya untuk menggunakan tenaga secara efektif. Konsep 
penjimatan tenaga telah bermula pada tahun 1970  apabila 
berlakunya krisis minyak mentah dan wujud kesedaran bahawa 
tenaga fosil (minyak) yang digunakan adalah terhad dan akan 
habis pada suatu masa nanti.

Negara besar seperti Amerika Syarikat telah memperkenalkan 
akta pemuliharaan dan dasar tenaga bagi memulihara tenaga 
dan membuat piawaian kecekapan tenaga untuk barangan dan 
peralatan elektrik. Manakala di Malaysia, Suruhanjaya Tenaga (ST) 
telah ditubuhkan untuk mengawal selia sektor tenaga, khususnya 
industri pembekalan elektrik dan gas berpaip di Semenanjung 
Malaysia dan Sabah. Kesedaran tentang penjimatan tenaga 
semakin meningkat dari tahun ke tahun dan peralihan kepada 
tenaga boleh baharu semakin mendapat perhatian.

Antara sebab-sebab penjimatan tenaga mesti dilakukan ialah:

LANGKAH KECIL UNTUK
MASA DEPAN YANG 
LEBIH HIJAU
Disediakan oleh: Muhamad Hafiz Fadilah bin Bahar

1. Kesan kepada Alam Sekitar
Kebanyakan sumber tenaga yang digunakan secara meluas sehingga kini masih bergantung pada tenaga fosil. 
Pembakaran bahan fosil ini akan membebaskan gas rumah hijau yang menyumbang kepada perubahan iklim 
dunia. 

2. Penjimatan kos
Menggunakan tenaga secara efektif dapat mengurangkan jumlah perbelanjaan isi rumah untuk pembayaran 
utiliti.

3. Kelestarian Tenaga
Dengan menggunakan tenaga secara efisien dan meneroka potensi tenaga boleh baharu, kita akan dapat 
mengurangkan kebergantungan kepada sumber tenaga ini dan meningkatkan kelestarian tenaga.

4. Pertumbuhan Ekonomi
Pelaburan dalam tenaga boleh baharu ini akan mencipta peluang pekerjaan baru dan merancakkan lagi 
pertumbuhan ekonomi. 

5. Kesihatan dan keselamatan
Menjimatkan penggunaan tenaga ini boleh mengurangkan pencemaran dan meningkatkan tahap keselamatan 
dan kesihatan secara keseluruhannya.

Antara kaedah yang boleh dilakukan untuk menjimatkan tenaga adalah seperti berikut:

1. Mematikan peralatan elektronik yang tidak digunakan
Selain membantu kita menjimatkan tenaga, ia juga membantu mengurangkan bil elektrik kita.

2. Menggunakan lampu LED
Lampu LED mempunyai kelebihan kerana ia boleh bertahan lebih lama dan menggunakan tenaga yang lebih 
sedikitn namun membantu kita menjimatkan wang dalam jangka masa panjang.

3. Menjimatkan air
Paip yang bocor atau rosak perlu dibaiki kerana boleh menyebabkan pembaziran air yang ketara dan 
menyebabkan bil elektrik anda meningkat kerana pam air perlu berfungsi lebih lama untuk mengisi tangki air. 

4. Membeli peralatan elektronik yang mesra tenaga 
Peralatan elektronik yang mesra tenaga seperti penghawa dingin dan mesin basuh yang mesra tenaga 
membantu kita menjimatkan wang dan juga membantu alam sekitar. 

5. Menjimatkan tenaga dengan memasak
Memasak memerlukan banyak tenaga, jadi pastikan kita menggunakan periuk tekanan atau ketuhar 
gelombang mikro untuk memasak makanan kita. Ini membantu kita menjimatkan tenaga dan juga membantu 
mengurangkan penggunaan gas.

6. Menjimatkan tenaga di tempat kerja
Kita juga boleh menjimatkan tenaga di tempat kerja. Kita boleh mematikan peralatan elektronik apabila tidak 
digunakan dan juga memastikan bahawa cahaya di pejabat kita tidak terlalu terang.



ANXIETY?? 
LET’S TALK 
ABOUT IT
Disediakan oleh : Nur Aishah Binti Rosli

“Wei aku nervous lah nak exam esok”, “Kau je lah 
yang present. Aku tak boleh lah nak present depan 
orang ramai.”, “Aku tiba-tiba rasa tak boleh nak drive 
lah. Tangan aku menggeletar sangat ni siap berpeluh 
lagi” dan macam-macam lagi. Anda pernah 
mengalami situasi sedemikian? Jika pernah, adakah 
anda kerap mengalaminya? Apakah perasaan yang 
hadir ketika anda berada dalam keadaan tersebut? 
Keadaan tersebut digelar sebagai kebimbangan 
(worrying). Kebimbangan/kegelisahan (worrying) 
merupakan reaksi normal kepada sesuatu tekanan 
dan boleh menjadi bermanfaat dalam sesetengah 
keadaan seperti contoh yang telah disenaraikan 
di atas. Perasaan bimbang biasanya bersifat 
sementara dan antara situasi lain yang mencetuskan 
kebimbangan kepada kebanyakkan individu adalah 
seperti sebelum menjalani temuduga, bercakap di 
khalayak ramai, sebelum menjalani ujian memandu 
dan yang sewaktu dengannya.  

Perasaan bimbang seperti ini adalah normal 
walaubagaimanapun sekiranya ia berlanjutan 
dengan sangat ketara sehingga menjejaskan fungsi 
harian, maka ia bukan lagi dianggap kebimbangan 
yang normal. Apabila kebimbangan ini berlebihan 
(excessive worrying), sehingga sukar dikawal 
serta menyebabkan anda sentiasa berasa risau 
tentang pelbagai perkara atau aktiviti sekeliling, 
maka kebarangkalian yang besar anda mungkin 
mengalami gangguan kebimbangan umum atau 
lebih dikenali sebagai Generalised Anxiety Disorder 
(GAD). Generalised Anxiety Disorder (GAD) adalah 
keadaan dimana suatu kecelaruan kebimbangan 
yang menunjukkan kebimbangan tidak terkawal, 
berlebihan dan selalunya tidak rasional tentang 
perkara-perkara seharian yang tidak seharusnya 
dikhuatiri oleh seseorang individu.

Antara gangguan kecelaruan kebimbangan adalah 
seperti jantung selalu berdebar, sering berasa sesak 
nafas, rasa penat sepanjang masa, sukar tidur 
malam, jari atau tangan menggigil, perut rasa tidak 
selesa, kerap berasa loya, tidak berhenti berpeluh 
dan lain-lain. Terdapat juga petanda-petanda lain 
dan sekiranya anda kerap berhadapan dengan 
salah satu atau lebih petanda yang telah tersenarai 
berkemungkinan besar anda mempunyai gangguan 
kecelaruan kebimbangan. Terdapat beberapa faktor 
yang menyumbang kepada punca berlakunya 
gangguan kebimbangan.

Antara faktor yang menyumbang kepada punca 
berlakunya gangguan kebimbangan adalah 
faktor genetik (diwarisi daripada keluarga). Faktor 
yang kedua adalah seseorang itu mungkin pernah 
mempunyai pengalaman traumatik seperti pernah 
mengalami kemalangan jalan raya, penderaan, 
gangguan seksual dan sebagainya. Faktor-faktor 
lain juga boleh menyumbang kepada gangguan 
kebimbangan terhadap seseorang individu tersebut 
seperti ketidakseimbangan kimia (berpunca daripada 
tekanan yang teruk), penyalahgunaan dadah atau 
alkohol, keadaan perubatan (menjalankan rawatan 
atau pengambilan ubat-ubatan), mempunyai 
penyakit yang kronik, harga diri yang rendah dan 
sebagainya.

Walaubagaimanapun, gangguan kebimbangan ini 
boleh dicegah dan dirawat sekiranya berpaksikan 
kepada saluran yang betul. Individu yang mempunyai 
simptom gangguan kebimbangan dinasihati untuk 
tidak mendiagnosis diri sendiri. Salah satu langkah 
pencegahan adalah individu tersebut haruslah 
berjumpa dengan pakar atau individu profesional 
yang boleh menjalankan intervensi ke atas individu 
berkenaan. Langkah seterusnya adalah seperti 
sentiasa memberikan sokongan dan bimbingan 
terhadap individu berkenaan. Sokongan dan 
bimbingan daripada orang-orang yang terdekat 
adalah amat penting untuk membantu individu 
yang mempunyai gangguan kebimbangan. Hal 
ini demikian kerana mereka sendiri juga tidak 
menginginkan untuk menghidapi gangguan tersebut. 
Individu berkenaan juga tidak boleh dibiarkan 
kerap bersendirian. Sebaiknya mereka mempunyai 
teman yang selalu menemani dan boleh membantu 
mereka ketika mereka diganggu oleh gangguan 
kebimbangan tersebut. 

Oleh itu, pentingnya untuk anda menyayangi dan 
menjaga diri anda dengan sebaiknya. Tidak ada 
individu lain yang boleh membantu anda jika bukan 
diri anda sendiri, jika kekuatan itu tidak datang dari 
diri anda sendiri. Kita semua adalah pejuang yang 
sentiasa berjuang untuk liku-liku kehidupan yang 
berbeza. 

Braille adalah sistem penulisan yang berasaskan 
pancaindera sentuhan di mana ia masih digunakan 
sehingga ke hari ini. Penciptaan sistem tulisan Braille ini 
telah membantu golongan Orang Kurang Upaya (OKU) 
Penglihatan khususnya dalam membolehkan penglibatan 
mereka dalam apa-apa aktiviti, menjadi panduan 
kehidupan seharian dan tidak lupa juga untuk membaca 
bahan bercetak seperti Al-Quran. 

Kebanyakan negara Islam telah mengambil inisiatif untuk 
membangunkan naskhah Braille mereka sendiri dan mereka 
juga perlu menepati kaedah penulisan Al-Quran yang betul, 
bahkan juga bersesuaian dengan persekitaran dan latar 
belakang OKU Penglihatan Muslim yang terdapat di negara 
masing-masing. Dalam konteks Malaysia secara khasnya, 
perkembangan sistem Braille Al-Quran dan Jawi di Malaysia 
telah pun bermula sejak dekad 50-an lagi, namun secara 
amnya perkembangan Braille Al-Quran di negara ini berlaku 
dengan agak perlahan. 

Bermula tahun 1980-an telah menjadi saksi usaha serius ke 
arah penghasilan naskhah Braille yang akhirnya berjaya 
dihasilkan oleh Persatuan Orang-Orang Cacat Penglihatan 
Islam Malaysia (PERTIS). Namun, Al-Quran Braille terbitan 
PERTIS mengandungi beberapa kelemahan dan kesalahan 
dari aspek penulisan Al-Quran. Oleh itu, kini Garis Panduan 
Penulisan Al-Quran Braille Standard Malaysia telah 
dikeluarkan oleh Kementerian Dalam Negeri (KDN) pada 
2021 serta Mashaf Al-Quran Braille Malaysia telah dihasilkan 
dan dilancarkan pada tahun 2022.

Usaha untuk menambahbaik penulisan Al-Quran Braille 
masih diteruskan di mana Yayasan Maghfirah bersama 
PERTIS telah memperkenalkan Al-Quran Braille Standard 
Malaysia 2023. Pelbagai penambahbaikan telah dilakukan 
iaitu cara penulisan diselaraskan menghampiri Rasm 
Uthmani, ilmu penulisan dan penandaan Al-Quran khas 
mengikut apa yang diputuskan oleh ulama Dhabt, 
mempunyai 10 kod penambahan tanda baca baharu dan 
5 penambahbaikan penulisan Al-Quran Braille, terbahagi 
kepada 6 jilid yang disusun mengikut surah, bersaiz 11.50 
x 9.75 inci, terdapat muka surat Al-Quran celik bercetak 
sebelah kiri , terdapat penerangan ringkas tentang cara 
penulisan Al-Quran pada setiap jilid, terdapat doa khatam 
Al-Quran dan terakhir sekali adalah terdapat senarai surah 
dan tempat turunnya.

Dengan adanya Al-Quran Braille ini, ia memberi sinar 
harapan kepada golongan Orang Kurang Upaya (OKU) 
Penglihatan untuk membaca Al-Quran kerana Al-Quran 
adalah kalam Allah yang diturunkan kepada manusia tidak 
mengira keadaan seseorang itu untuk dijadikan panduan 
dalam kehidupan seharian. Golongan masyarakat yang 
berpenglihatan juga seharusnya memainkan peranan dari 
segi cara mengajar menggunakan Al-Quran Braille supaya 
dapat diperluaskan lagi ilmu penggunaan Al-Quran Braille.
 

PENERBITAN 
AL-QURAN 
BRAILLE
Disediakan oleh : Farah Farina binti Hossien

Selain menunaikan kewajipan berpuasa, terdapat 
beberapa amalan yang digalakkan untuk diamalkan 
sepanjang bulan Ramadan. Antara amalan terbaik yang 
boleh dilakukan selain bertadarus, adalah beriktikaf di 
masjid. 

Iktikaf dari segi syarak bermaksud menetap dalam masjid 
dengan tujuan mendekatkan diri kepada Allah SWT yang 
dilakukan oleh seorang muslim, mumayyiz, berakal, suci 
tubuh badan daripada junub, haid, serta nifas, dan 
menghalang diri dari syahwat kemaluan.

Amalan beriktikaf telah dicontohi Rasulullah sehingga 
kewafatan baginda untuk mendekatkan diri kepada Allah 
SWT dan memohon ganjaran dan keampunan daripada-
Nya. 

Rasulullah SAW dalam sebuah hadis bermaksud: “Aku 
telah beriktikaf sejak sepuluh hari awal bulan 
untuk mendapatkan Lailatulqadar, kemudian 
aku beriktikaf sepuluh hari yang pertengahan. 
Kemudian Jibril datang kepadaku dan mengatakan 
Lailatulqadar terdapat di sepuluh hari terakhir bulan 
Ramadan. Sesiapa yang ingin beriktikaf, maka 
beriktikaflah (untuk mencari malam tersebut). Maka 
sahabat pun beriktikaf bersama Baginda.” (Riwayat 
Muslim)

Kebanyakan masjid di seluruh negara menganjurkan 
amalan beriktikaf dan qiamullail terutama pada 10 malam 
terakhir Ramadan bagi memburu Lailatulqadar. Di dalam 
sebuah hadis daripada Abu Hurairah RA, Rasulullah SAW 
bersabda yang bermaksud: “Sebaik-baik puasa setelah 
puasa Ramadan adalah puasa pada bulan Allah 
iaitu Muharram dan sebaik-baik solat selepas solat 
fardu adalah solat pada waktu malam.” (Riwayat 
Muslim)

Waktu terbaik menunaikan Qiamullail adalah di sepertiga 
malam sekitar jam 3 pagi. Setelah bangun tidur dan 
mengambil wuduk, disunatkan terus mengerjakan solat 
sunat Tahajud diikuti solat sunat lain seperti solat sunat hajat, 
solat sunat taubat, solat sunat tasbih dan solat sunat witir. 
Justeru, antara amalan lain boleh dilakukan semasa iktikaf 
di masjid termasuk membaca al-Quran, berwirid, berzikir, 
beristighfar dan berselawat.

Di dalam Surah al-Baqarah ayat 187, ada disebut tentang 
amalan beriktikaf, yang bermaksud: “Dan janganlah 
kamu setubuhi isteri-isteri kamu ketika kamu 
beriktikaf di masjid. Itulah batas-batas larangan 
Allah, maka jangan kamu hampirinya. Demikian 
Allah menerangkan ayat-ayat hukumNya kepada 
sekalian manusia supaya mereka bertaqwa.” 

Di dalam surah yang sama pada ayat 125 Allah juga 
berfirman yang bermaksud: “Dan Kami perintahkan 
kepada Nabi Ibrahim dan Nabi Ismail (dengan 
berfirman): “Bersihkanlah Rumahku (Kaabah 
dan Masjid Al-Haraam dari segala perkara yang 
dilarang) untuk orang-orang yang bertawaf, dan 
orang-orang yang beriktikaf (yang tetap tinggal 
padanya), dan orang-orang yang rukuk dan sujud.”

Semoga dengan amalan beriktikaf ini  akan lebih 
mendekatkan diri kita kepada Allah SWT seperti mana yang 
dijanjikan di mana Allah memberi ganjaran pahala dan 
kelebihan kepada mereka yang beriktikaf di masjid kerana 
ianya adalah antara ibadah yang disyariatkan.

IKTIKAF
RAMADAN

Wakaf adalah suatu konsep Islam yang merujuk kepada 
amalan menghentikan hak milik sesuatu harta dan 
menahan diri daripada menggunakannya dengan cara 
menyerahkan harta tersebut kepada sesebuah pentadbir 
atau pengelola, bagi tujuan keagamaan atau kebajikan. 
Ia melibatkan mendedikasikan harta atau aset, seperti 
tanah, bangunan, atau wang, untuk tujuan tertentu, seperti 
menyokong masjid, sekolah, atau membantu orang miskin 
dan memerlukan.

“Kamu tidak sekali-kali akan dapat mencapai (hakikat) 
kebajikan dan kebaktian (yang sempurna) sebelum kamu 
dermakan sebahagian dari apa yang kamu sayangi. Dan 
sesuatu apa jua yang kamu dermakan maka sesungguhnya 
Allah mengetahuinya.”

Pada ayat ke-92, Surah Ali-Imran seperti yang dinyatakan 
di atas, jelas bahawa amalan berwakaf amat dituntut oleh 
Allah SWT.

Idea wakaf bermula sejak zaman awal Islam, dan ia 
telah menjadi institusi penting dalam masyarakat Islam 
sepanjang sejarah. Di Empayar Uthmaniyyah, misalnya, 
wakaf memainkan peranan penting dalam menyediakan 
perkhidmatan sosial dan menyokong institusi keagamaan.

Dikisahkan bahawa seorang dahabat Rasulullah SAW 
bernama Abu Talhah RA, apabila mendengar ayat ini, 
beliau pun bercadang untuk mewakafkan hartanya, lalu 
beliau datang dan meminta pendapat daripada Nabi SAW.

Anas R.A berkata: “Ketika turunnya ayat al-Quran di atas, 
Abu Talhah terus datang menemui Rasulullah SAW dan 
berkata: “Wahai Rasulullah, Allah SWT telah berfirman di 
dalam kitab-Nya yang bermaksud (Surah ali-Imran: 92): 
“Kamu tidak sekali-kali akan dapat mencapai (hakikat) 
kebajikan dan kebaktian (yang sempurna) sebelum kamu 
dermakan sebahagian dari apa yang kamu sayangi. Dan 
sesuatu apa jua yang kamu dermakan, maka sesungguhnya 
Allah mengetahuinya.”

“Bagiku, harta yang paling aku kasihi adalah di Bairaha’,” 
(Perawi berkata: “Ia merupakan sebuah kebun yang sering 
diziarahi Rasulullah SAW. Baginda sering berteduh atau 
berehat dan minum air di dalamnya). Maka, ia kini adalah 
hak Allah SWT dan Rasulullah SAW. Aku mohon semoga 
beroleh kebaikan dan ganjarannya. “Wahai Rasulullah, 
gunakanlah harta ini di mana sahaja yang kamu mahu.” 
Lalu Rasulullah SAW bersabda: “Alangkah bagus wahai 
Abu Talhah, tetapi harta tersebut amat berharga. Kami 
menerima pemberianmu, tetapi kami serahkannya semula 
kepada kamu. Berilah kepada kaum kerabatmu.” Lalu 
Abu Talhah pun sedekahkan harta tersebut kepada kaum 
keluarganya.

Aset wakaf diuruskan oleh pemegang amanah, yang 
bertanggungjawab memastikan pendapatan yang dijana 
oleh aset digunakan untuk tujuan yang dimaksudkan. Ketika 
ini, institusi wakaf telah berkembang melangkaui tujuan 
pembangunan fizikal institusi keagamaan sahaja, malah 
ianya dimanfaatkan untuk menggalakkan pembangunan 
sosial dan ekonomi, seperti menyokong inisiatif kewangan 
mikro, penjagaan kesihatan, dan pendidikan. 

Justeru, umat islam seharusnya mengambil peluang untuk 
bersama-sama menyumbang ke mana-mana dana 
wakaf yang ditubuhkan sebagai salah satu amalan yang 
boleh dijadikan bekalan akhirat. Rasulullah SAW bersabda, 
“Apabila seseorang manusia mati, segala amalannya akan 
terputus kecuali daripada tiga perkara, iaitu sedekah jariah, 
ilmu yang boleh dimanfaatkan dan anak soleh yang sering 
mendoakannya.” (Hadis Riwayat Muslim)

Manakala Allah berfiman di dalam Surah ali-Imran ayat 
ke-115, “Dan apa sahaja kebajikan yang mereka kerjakan, 
maka mereka tidak sekali-kali akan diingkari (atau disekat 
dari mendapat pahalanya). Dan (ingatlah), Allah sentiasa 
mengetahui akan keadaan orang-orang yang bertakwa.”

Wallahua’lam bissawab.

WAKAF
HARTA
BEKALAN
AKHIRAT
Disediakan oleh: Mohamad Hanif bin Abudullah

KU MERINDUI 
TANAH SUCI
Menjelang tengah malam

Memasuki halamanMu terlihat Masjidil Haram Makkah Al-Mukarramah 

Di depan Ka’bah pertama kali kupohon doa untukMu 

Tatkala dahi bersujud di masjid-Mu

Terasa getaran jiwa yang amat sangat

Sebab menahan rasa haru dan syukur

Subhanallah...

Hanya Engkau ya Allah, yang mengetahui setiap apa 

yang tersembunyi di sebalik hati ini

Yang tak mampu terluah dengan kata- kata

Setiap kali azan berkumandang di tanah suci

Setiap kali kaki berjalan menuju masjid-Mu

Tiada penat lelah seakan rindu bertemu dengan-Mu

Menjadi aliran energi berterusan

Subhanallah...

Maha Suci Allah Yang Menciptakan Alam Semesta...

Menumbuhkan rindu tiada penghujung kepada Tanah Suci

Rindu ingin selalu beribadah tiada henti

Rindu memohon  doa dan mengadu pada-mu.

Ya Allah,  Engkau mengundangku ke rumah agung-Mu

Kiblat umat Islam sepenjuru dunia

Mungkinkah Engkau memperkenankan aku datang bertamu lagi

Pada diri yang penuh dosa dan alpa

Dengan segenap kerinduan yang menggunung Aku akan datang lagi, dengan izin-Mu

Aku ingin kembali

Menjadi tetamu-Mu

Hingga kini masih kurasa rindu itu

Pada Tanah Suci bumi penuh berkah-Mu

Semoga Allah mengizinkan untuk datang bertamu

Sebelum badan dikandung tanah...

Ya Allah, izinkan aku kembali lagi...

